
				এই পাতাটির মুদ্রণ সংশোধন করা প্রয়োজন। 
আর্য্যাবর্ত । ৩য় বর্ষ-৩য় সংখ্যা । ܓ ܬ ܦ
ফরাসী বিপ্লবের ইতিহাস।
দ্বিতীয় অধ্যায় ।
চতুৰ্দশ লুইর সময় হইতে ষোড়শ লুইর রাজত্বকাল পর্য্যন্ত ফরাসীদেশে কতকগুলি সামাজিক এবং শাসনসম্বন্ধীয় কুপ্রথা প্রচলিত হইয়া আসিতেছিল। এ স্থলে সেগুলিব উল্লেখ করা আবশ্যক। ফরাসীরাজ যুরোপখণ্ডের অন্যান্য নৃপতিগণের অপেক্ষা শাসনকার্য্যে অধিকতর শক্তিপরিচালন করি।- তেন। বিচারালয়, বিচারপতি, বিচারপদ্ধতি বা ব্যবহার শাস্ত্রের সাহায্য ব্যতিরেকে তিনি অপ্রিয় ব্যক্তিগণের প্রতি ইচ্ছানুরূপ দণ্ডাজ্ঞা প্রচার করিতে পারিতেন ; তাহার ক্ষমতা কোন প্রকারে সীমাবদ্ধ ছিল না। আবার ফান্সের ধর্ম্মযাজক ও ভূস্বামিগণও কতকগুলি বিশিষ্ট অধিকার ভোগ করিতেন।
ধর্ম্মযাজকগণ “অক্ষান্তি সারসর্বস্ব ভগবানের’’ প্রদীপ্ত ক্রোধানল হইতে মানব জাতির পরিত্রাণকার্য্যে নিযুক্ত ; সুতরাং ঈদৃশ মহাত্মগণের রোষদৃষ্টি আকর্ষণ করিয়া কোন ব্যক্তি অক্ষত শরীরে বিদ্যমান থাকিতে পারিত না ; তাহাকে অশেষবিধ নিগ্রহ, নির্য্যাতন, লাঞ্ছনা, গঞ্জন ভোগ করিতে হইত। ভূস্বামিগণের প্রতি বিদেশীয় বৈরীদিগের আক্রমণ নিবারণের ভার ন্যস্ত ছিল, সেই জন্য প্রজাপীড়নে তঁহাদেরও তুল্য অধিকার
छन्द्मिाछिडा ।
ধর্ম্মযাজক ও ভূস্বামিগণ নিরক্ষর ও চরিত্রহীন হইলেও, তাহারাই রাজ্য-সংক্রান্ত ক্ষুদ্র বৃহৎ সমস্ত পদে নিযুক্ত হইতেন। দেশে শিক্ষা ও যোগ্যতার গৌরব বা আদর ছিল না। রাজকর সর্বশ্রেণীর উপর তুল্যভাবে নিৰ্দ্ধারিত হইত না । ধর্ম্মযাজক ও ভূস্বামিগণ রাজকরের সর্বপ্রকার দায় হইতে মুক্ত ছিলেন বলিয়া অপরাপর শ্রেণী ও সম্প্রদায়সমূহ সমগ্র রাজম্বের গুরুভাৱে প্রপীড়িত হইত। আবার যে ভূস্বামিগণ রাজকোষের সাহায্যার্থ কপর্দক পরিমিত রাজকর প্রদানে কুষ্ঠিত হইতেন, তাহারাই উৎপন্ন শস্যের দ্বাদশ ভাগের একাদশ ভাগ আত্মসাৎ করিয়া হতভাগ্য কৃষকগণকে বঞ্চনা করিতে ক্রটী করিতেন না। প্রাগুক্ত কারণপদ্মম্পরায় কৃষক ও শ্রমজীবি
গণের অবস্থা অত্যন্ত শোচনীয় হইয়া দাড়াই যাছিল। তাহারা অহোরাত্র

